
ҚАЗАҚСТАНДА ЭНЕРГИЯНЫҢ БАЛАМА КӨЗДЕРІН ПАЙДАЛАНУ

Аманжол Ж.А.

Адам баласына кейінгі кезде энергия жетпейді. Газет, журнал беттерінде
энергетикалық кризис жайлы мақалаларды жиі кездестіреміз.1930 жылы бүкіл
әлемде 300 млрд кВт-сағат энергия өндірілсе, ал қазір 60 000 млрд кВт-сағат
энергия өндірілуде. Бұл өте үлкен көрсеткіш. Адамның энергетикалық сұранысы
күннен-күнге өсуде. Бүгін біздің пайдаланып отырған энергия көздері-жер асты
пайда қазба қорлары-мұнай, көмір, табиғи газ барлық энергоқорлардың 90%
құрайды. Ғалымдардың зерттеуінше жер бетіндегі мұнай 2025 жылға дейін
жетеді. Пайдалы қазба қорларының таусылу қарсаңында, олардың бағасы
да қарқындап өсуде. Жыл сайын атмосфераға түрлі жанғыш заттардың жануы
нәтижесінде 23 млрд тоннаға жуық көмірқышқыл газы бөлініп, сондай мөлшерде
оттек сіңіріледі. Атмосферадағы көмірқышқыл газының мөлшері 13%-ке өсті,
соның салдарынан атмосфера температурасы бірнеше градусқа мөлшерден тыс
жоғарылап, мұздықтар еріп жатыр. Бүкіл әлем ғалымдары мен инженерлері
ізденістің арқасында баламалы энергия көзін табуды мақсат етіп қойды. Ол
сарқылмайтын қалпына келтіретін энергия көздері деп аталады. Оған жел, күн
энергиясы, геотермиялық энергия, биомасса, су ағынының энергиясы,
мұхиттардағы тасу мен қайту кезіндегі судық көтерілуінен болатын энергиясы
жатады. Қалпына келтіретін дәстүрлі емес энергия көздерінің ерекшелігі қор
көздері еш уақытта сарқылмайды және экологиялық таза. Бұларды пайдалану
табиғат байланыстарын бұзбайды. Ал менің ұсынысып отырған ғылыми
жобамның мақсаты- туындаған проблеманы шешудегі энергетикалық сұранысты
қанағаттандыра алатын энергия көзі – жел, күн, биогаз энергияларын пайдалану.
XX ғасырдың басында Н.Е.Жуковский жел двигателі теориясының негізін
қалады, осы теорияны негіздей отырып әлсіз желдің ырғағынан жұмыс істелетін
жоғары өнімді жетілдірілген желагрегаттардың конструкциялары жасалынды,
Желдоңғалағының диаматрі үлкен болған сайын соққан желдің үлкен ағысын
қамтиды және агрегат неғұрлым үлкен энергия өндіреді. Жел жылдамдығы 5м/с
соққанда оның қалақшаларының жылдамдығы 14-16м/с дейін жетеді. Ал оның
диаметрін үлкейте отырып 2000 кВт-қа шейін энергия алуға болады. Мысалы 40
метрлік жел двигателі 2000 кВт энергия өндіреді

Қазақстанның климаттық жағдайы күн энергиясын пайдалануда қолайлы
болып табылады. Жыл сайын күннің түсу ұзақтығы 2200-3000 сағат болса, күн
энергиясының көлденең жазықтыққа түсірген қуаты 1280-1869 кВт сағ/м² екен.
Ал шілде айында 1м² келетін көлденең жазықтыққа түсіретін энергия бір күнде
6,4 тен 7,5 кВт-қа өседі. Ал энергетикалық есептеулерге жүгінсек, Күннің Жерге
беретін энергиясы, барлық қор көздері беретін энергиядан 5000 есе асып түседі
екен. Күн энергетикасының келешегі зор, экологиялық таза, қоры ешуақытта



сарқылмайды, әрі арзан, тиімді. Күн батареялары қатты зат кремний
материалынан жасалынады, бұл жер қойнауындағы оттегінен кейін екінші
орындағы ең көп таралған элементтердің бірі болып табылады. Фотоэлектрлік
станциядағы 30 жылғы 1кг кремний өндіретін энергия, жылу электр
станциясындағы 75 тонна мұнай жұмсап өндіретін энергиямен пара-пар.
Сондықтан кремнийді 21 ғасырдың мұнайы деп атаса да болады. Күн
батареяларының отыны тегін күн сәулесі болып табылады. Ал ерекшеліктерін
атасақ, бұл қолданылу мерзімінің ұзақтылығы (30 жыл және одан да көп), олар
жөндеуді қажет етпейді, себебі оның механикалық детальдері қозғалмайды,
экологиялық таза, жұмыс істеу барысында шуы да естілмейді.

Биогаз өміріміздегі көптеген проблемаларды шеше алады: экологиялық,
энергетикалық, агрохимиялық. Мысалы далаға кететін қалдықтың қоршаған
ортаға жағымсыз әсері зор-ақ. Ал биогазды алудың экономикалық бағаланулары
бүгінгі күні ақталуда. Биогазды жарықтандыруға, үй жылытуға, тамақ пісіру,
транспорт, электрогенератордың роторларын қозғалту мақсатында қолданады.
Ғалымдардың есептеуінше 1м 2 аумақты жылыту үшін жылына 45 м3 биогаз
қажет, ал су жылыту үшін күніне 5-6 м3 биогаз керек. Бір тонна шөптен қырық
пайыздық ылғалдықта 100 м3 биогаз алынады. Ал 1 тонна бидайдан осы
ылғалдықта 15 м3 биогаз алуға болады. Көмірсутегі қорларының таусылу
кезеңінде бұл күн, жел, биогаз энергиялары– құндылығы ерекше бізге
табиғаттың берген сыйы десе де болады.

Бізде ерекше бір қуат көзі бар. Ол – жер астындағы ыстық су. Еліміздегі
төрт шақырым тереңдікке дейін анықталған ыстық су көздерінің қоры шартты
түрде – 92,1 млрд тонна. Бұл біздегі бүкіл мұнай-газдың қосып есептелген
қорынан 10 есе көп. Әсіресе, қуатты ыстық су көздері Жаркент, Алматы облысы,
Арыс, Келес, Сырдария су бассейні бойында өте мол. Олардың жалпы қоры
шартты түрде – 15,6 млрд тонна. Ал шетелде ыстық су қуатын пайдалану таңсық
емес. Әсіресе Исландия, Италия, Голландия, АҚШ-та кең таралған. Мәселен,
АҚШ-та ыстық судан алынатын қуаттың мөлшері бес атом электр стансысының
қуатына пара-пар. Олар 2020 жылдары 10 АЭС беретіндей қуат көздерін
алмақшы. Бізде де бес-жеті жылдың ішінде осындай ғылыми жобаны іске
асыруға болар еді. Мәселен, Талдықорған, Алматы, Қызылорда облыстарын
жерасты қуат көздерін пайдалануға толық көшіруге болады. Шетелде жерасты су
көздерін өндіретін стансылардың бәрі жер бетінде орналасқан. Біздің
ұсынатынымыз – жер астында ұңғылау жүйесін қалыптастыру. Қуат көздерінің
барлық мүмкіншіліктерін пайдалануға болады.

